
Azərbaycanda tikintiyə maraq 19-
cu əsrin ortalarından başlamasına 
baxmayaraq, bu sahənin intensiv 
inkişafı, geniş tikinti potensialı-
nın yaradılması, sahə üzrə inkişaf 
proqramlarının qəbul edilməsi, 
yeni kadrların yetişdirilməsi və 
ortaya çıxarılması məhz ulu öndə-
rin respublikaya rəhbərlik etdiyi 
1969-1982-ci illərə təsadüf edir.  
Sovet dövründə ölkədə müəyyən 
sosial və iqtisadi inkişafa baxma-
yaraq, 1960-cı illərin axırlarında 
Azərbaycan Respublikasının sosi-
al-iqtisadi göstəriciləri Sovet İtti-
faqının orta göstəricilərindən xey-
li aşağı olmuşdur. Adambaşına 
düşən sosial-iqtisadi göstəricilə-
rinə görə Azərbaycan Respublika-
sı 15 sovet respublikası arasında 
axırıncı yerlərdən birini tuturdu.
1967-1972-ci illərdə Azərbaycan 
KP MK-nın aparatında çalışdığım 
zaman ölkə iqtisadiyyatının bü-
tün sahələrində işləyən insanlar 
kimi mən də Azərbaycanda apa-
rılan gərgin, konkret işlərin və 
əldə edilən yüksəlişin canlı şahidi 
olmuşam. “Tikinti və şəhər təsər-
rüfatı şöbəsi”ndə işləyən dövrdə, 
eyni zamand, Azərbaycan KP MK-
nın katibi, məşhur neftçi, alim Əli 
Cabbar oğlu Əmirovun köməkçisi 
vəzifəsini icra etmişəm. Bu zaman 
“Neft-kimya”, “Sənaye və nəqliy-
yat”, “Yüngül sənaye”, “Tikinti və 
şəhər təsərrüfatı” şöbələrinə MK-
nın katibi kimi Ə.Əmirov nəzarət 
və rəhbərlik edirdi. Deyərdim ki, 
bu illər ərzində burada çalışan hər 
bir vətəndaş böyük təcrübə topla-
mış və Heydər Əliyevin məktəbini 
keçmişdir. 
Ulu öndər Heydər Əliyev 1969-cu 
ildə ölkə rəhbərliyinə gəlişi zama-
nı geridə qalmış xalq təsərrüfatını 
sürətlə inkişaf etdirmək məqsə-
dilə sovet hökuməti qarşısında 70-
80-ci və qarşıdan gələn illər üçün 
möhtəşəm inkişaf proqramı qoy-
muşdur. Tezliklə Azərbaycanın 
orta İttifaq səviyyəsindən geridə 
qalma prosesini dayandırmaq, iq-
tisadiyyatın inkişaf etdirilməsinin 
yeni strategiyasını həyata keçir-
mək tələb olunurdu.
Keçmiş Sovet İttifaqı Kommunist 
Partiyası və Nazirlər Soveti tərə-
findən 1970-1979-cu illər ərzində 
Azərbaycan iqtisadiyyatının in-
kişafına yönəlmiş beş vacib qərar 
qəbul edilmişdir. Onlardan ikisi 
sənayenin,  üçü  kənd təsərrüfatı-
nın inkişafının daha da intensiv-
ləşdirilməsinə həsr edilmişdir. Bu 
qərarlara əsasən ölkədə yeni müa-
sir sənaye müəssisələrinin tikin-
tisi və yenidən qurulması, kənd 
təsərrüfatının sürətli inkişafı, so-
sial-mədəni, xidmət və infrastruk-
tur obyektlərinin tikintisi nəzərdə 
tutulmuşdur.
Bu möhtəşəm proqramları həyata 
keçirmək üçün tikinti işlərini xeyli 
sürətləndirmək, onun maddi-tex-
niki bazasını möhkəmləndirmək 
tələb olunurdu. Bununla əlaqədar 
tikinti kompleksində yaranmış və-
ziyyəti dərindən təhlil etmək üçün 
1971-ci ilin iyul ayında Azərbay-
can KP MK-nın tikintiyə həsr edil-
miş xüsusi plenumu keçirilmiş-
dir. Plenumda tikintidə mövcud 
vəziyyət ətraflı təhlil olunmuş, 
nöqsanlar aşkar edilmiş və onların 
aradan qaldırılması üçün konkret 
tədbirlər planı təsdiq edilmişdir.
Qətiyyətlə demək lazımdır ki, bu 
plenum ölkənin tikinti komplek-
sində köklü dəyişikliklərə səbəb 
olmuşdur. Plenumda iştirak edən 
MK üzvlərinə, nazirlərə, komitə 
rəhbərləri və digər iştirakçılara 
aydın oldu ki, o zamankı kimi 
desək, tikinti xalq təsərrüfatının 
ən vacib sahələrindən biridir və 
respublikada tikinti maşınqayır-
ma sahəsi ilə birgə iqtisadiyyatın 
bütün sahələrinin əsas fondlarının 
və istehsal güclərinin formalaş-
masında, proporsiyaların təkmil-
ləşdirilməsində çox mühüm rol 
oynayır. Ulu öndər hesab edirdi 
ki, tikinti kompleksinin bütün 
problemləri və inkişaf istiqamət-
ləri respublika dövlət orqanları-
nın diqqət mərkəzində olmalıdır.

Təhlil göstərir ki, tikintinin ən 
vacib bəlalarından biri - o zaman 
planlaşdırmada buraxılan səhv-
lərə görə kapital qoyuluşunun 
çoxsaylı obyektlər üzrə bölüşdü-
rülməsi  tikilən obyektlərin is-
tifadəyə verilmə tarixinin 1,5-2 
dəfə artmasına, keyfiyyətin aşa-
ğı salınmasına və maddi-texniki 
təchizatda buraxılan nöqsanlara 
gətirib çıxarmışdı. Bunları aradan 
qaldırmaq üçün tikintidə bütün 
idarəçilik pillələrində nizam-inti-
zamı möhkəmləndirmək, kadrla-
rın məsuliyyətini artırmaq tələb 
olunurdu. Bununla əlaqədar ilk 
öncə tikintinin quruluşunun tək-
milləşdirilməsinə dair təşkilatı 
tədbirlərin görülməsini, xüsusən 
fəaliyyətdə olan Tikinti Nazirli-
yinin Sənaye Tikinti Nazirliyinə 
çevrilməsini və “BakıBaşTikinti” 
İdarəsinin bu nazirliyin tabeçili-
yindən ayrılaraq müstəqil təşkilat 
kimi formalaşmasını qeyd etmək 
lazımdır. Sənaye və Kənd Tikinti 
Nazirliklərinin, aparıcı podrat təş-
kilatlarının  rəhbərləri yeni baca-
rıqlı kadrlarla əvəz edilmiş, demək 
olar ki, bütün sifarişçi nazirlik və  
Baş idarələrdə tikinti üzrə müavin 
vəzifəsi yaradılmışdı.
MK-nın Büro və Katibliyində, Na-
zirlər Sovetində tikintidə mövcud 
vəziyyət, bir qayda olaraq, vaxta-
şırı müzakirə olunur,  bu sahədə 
vəziyyəti kökündən yaxşılaşdır-
maq  üçün tikinti kompleksində 
fəaliyyət göstərən nazirlik, komitə 
və idarə rəhbərlərinin şəxsi mə-
suliyyətinin artırılması, kapital 
qoyuluşunun səmərəli istifadə 
edilməsi, tikintinin vaxtının azal-
dılması və keyfiyyətinin yüksəl-
dilməsi məqsədilə daima tədbirlər 
görülürdü. 
İstifadəyə verilməsi nəzərdə tu-
tulan obyektlərin tikintisinə,  bir 
qayda olaraq, xüsusi diqqət yeti-
rilirdi. Hər ilin əvvəlində cari ildə 
istifadəyə verilməsi nəzərdə tutu-
lan mühüm tikililərin siyahısı mü-
zakirə olunur, hər obyektə nəzarət 
və vaxtında istifadəyə verilməsini 
təmin etmək üçün məsul rəhbər 
işçilər MK-nın Bürosunda  təsdiq 
edilirdi. 
1971-1980-ci illərin axırı “Bakıbaş-
tikinti” İdarəsinin yüksəliş illəri 
idi. Ulu öndər Heydər Əliyev ildə 
ümumi sahəsi 1,0 mln. kvadrat-
metr olan yaşayış evlərinin istifa-
dəyə verilməsini Bakı şəhərində 
sosial və mədəni obyektlərin inşası 
ilə məşğul olan  tikinti təşkilatları-
nın qarşısında bir vəzifə kimi qoy-
muşdu. Bu məqsədə nail olmaq 
üçün Bakı şəhərində nəinki  “Ba-
kıbaştikinti” İdarəsinin kollektivi, 
eyni zamanda, şəhərdə yerləşən 
tikinti təşkilatları da qızğın iş apa-
rırdılar. Ölkədə il boyu əlverişli 
iqlim şəraitini nəzərə alaraq tikin-
ti-quraşdırma işləri iki, bəzən üç 
növbədə aparılırdı. Əmək kollek-
tivləri arasında böyük ruh yüksək-
liyi var idi. Peşəkar mühəndislər, 
yüksək idarəetmə qabiliyyətinə 
malik kadrlar yetişdirilir və onlar 
böyük təcrübə toplayaraq sınaq-
dan keçirilirdilər. Bütövlükdə, 
Bakı şəhəri üzrə 750 min kvadrat-
metr yaşayış sahəsinin istifadəyə 
verilməsi təmin olunmuşdur.
Lakin ulu öndər Heydər Əliyev 
Moskva şəhərinə, İttifaq rəhbərli-
yinə, SSRİ Nazirlər Soveti sədrinin 
birinci müavini vəzifəsinə dəvət 
edildikdən sonra Bakı inşaatçıla-
rının qarşısında qoyulan məqsəd 
tam həyata keçirilmədi.
Araşdırmalar göstərir ki, 1969-
1982-ci illər sovet dövründə Azər-
baycan Respublikasının sosial-iq-
tisadi inkişafının ən yüksək dövrü 
olmuşdur. Bu illər ərzində ölkədə 
iqtisadiyyatın bütün sahələri üzrə 
inkişaf əldə edilmişdir. 
1971-1975-ci illər Azərbaycan  iq-
tisadiyyatının inkişafında dönüş 
mərhələsi olmuşdur. Ötən illərdə 
ölkə iqtisadiyyatında buraxılmış 
geriliyi aradan qaldırmaqla yanaşı, 
yüksək sosial-iqtisadi göstəricilər 
əldə edilmişdir. Bu illər ərzində 
nəzərdə tutulmuş sənaye məhsulu 
43-46% əvəzinə 50%, orta illik ar-

tım 1966-1970-ci illərlə müqayisə-
də 29% artmış, sənayedə müsbət 
struktur dəyişikliyi aparılmışdır. 
Bu işlər sonrakı 1976-1982-ci illər-
də də uğurla davam etdirilmişdir. 
Neftayırma və neft emalı zavodla-
rında, kimya və metallurgiya sə-
nayesində və digər sahələrdə bö-
yük həcmdə tikinti-yenidənqurma 
işlərinə başlanılmışdır.
Bu illər respublikada dövlət, kol
xoz və əhalinin şəxsi vəsaiti he-
sabına ümumi sahəsi 14 mln. m2 
olan yaşayış evləri istifadəyə ve-
rilmişdir ki, bu da 1920-1968-ci il-
lərdəki (müharibə illərini çıxmaq 
şərtilə) göstəricinin 40%-ni təşkil 
edirdi. Əgər 1920-1968-ci illərdə 

(müharibə illərini çıxmaq şərtilə 
- 43 il) Azərbaycanda orta hesab-
la ümumi sahəsi 447 min. m2 olan 
yaşayış evləri istifadəyə verilmiş-
disə, 1969-1982-ci illərdə (14 il) bu 
rəqəm müvafiq olaraq 1,4 mln. m2 
təşkil etmişdir. Eyni dövrdə mü-
vafiq olaraq 16 və 31 min şagird 
yerlik məktəb, 1969-1982-ci illərdə 
isə 1920-1968-ci illərə nisbətən ildə 
orta hesabla iki dəfə artıq çarpayı 
yeri olan xəstəxanalar istifadəyə 
verilmişdir.
Sosial və iqtisadi göstəricilərin 
respublika üzrə ildən-ilə yüksəl-
məsinin əsas səbəbi  iqtisadiyyatın 
ən vacib sahələrindən biri olan ti-
kinti kompleksinə dövlət tərəfin-
dən gündəlik qayğı və diqqətin 
artırılması ilə əlaqədar idi.
Araşdırmalar göstərir ki, əldə olu-
nan uğurları daha da möhkəm-
ləndirmək üçün 1976-cı ilin iyun 
ayında MK-nın tikintiyə aid xüsu-
si plenumu keçirilmişdir. Burada 
tikinti materialları  sənayesinin, 
onun maddi-texniki bazasının 
möhkəmləndirilməsi, yeni kadr-
ların hazırlanması və s. məsələlər 
qaldırılmışdır. Qeyd edilmişdir 
ki, istifadəyə verilməsi nəzərdə 
tutulan sənaye, kənd təsərrüfatı 
və sosial obyektlərin siyahısının 
MK-nın bürosunda təsdiq edilmə-
si özünü doğrultmuşdur. MK-nın 
nəzdində və regionlarda fəaliy-
yət göstərən Tikinti üzrə xüsusi 
Komissiya tikintidə böyük dönüş 
yaratmışdır. Ölkənin tikinti komp-
leksində köklü dəyişikliklər baş 
vermişdir. Tikilən obyektlər vax-
tında və keyfiyyətlə istifadəyə ve-
rilirdi. Kollektivlərdə böyük ruh 
yüksəkliyi, işgüzar şərait hökm 
sürürdü.
Tikinti Kompleksində görülən iş-
lərin ulu öndər Heydər Əliyevin 
daima diqqət mərkəzində olması 
bu sahədə çalışan rəhbər işçilərin, 
eləcə də əmək kollektivlərinin mə-
suliyyətini xeyli artırmışdır. Nəti-
cədə, tikintinin göstəriciləri əvvəl-
ki illərə nisbətən  dəfələrlə artmış, 
mühüm vacib obyektlər vaxtında 
istifadəyə verilmişdir. Onların sıra-
sında Kür su kəmərini, Neftçilər və 
Nizami metro stansiyalarını, Yeni 
Bakı Neftayırma zavodunun emal 
kompleksini, Bakı Məişət Kondi-
sionerləri zavodunu, Qaradağ ra-
yonunda nəhəng “Dərin özüllər 
zavodu”nu və bir çox digərlərini 
misal göstərmək olar.
Ümumxalq tikintisinə çevrilmiş, 
qısa müddətdə istifadəyə verilmiş 

Kür su kəməri Bakı və Sumqayıt 
şəhərlərinin əhalisinin su ilə təmin 
edilməsini xeyli yaxşılaşdırmışdır.
Heydər Əliyev hakimiyyətinin 
1969-1982-ci illər dövrünü təhlil 
edərkən görürük ki, ulu öndərin 
atdığı bir çox addımlar gələcəyə 
hesablanıbmış. Bu dahi insan 
hələ o zaman Azərbaycanın gələ-
cəyi haqqında düşünür, ölkənin 
iqtisadi-sosial inkişafı ilə əlaqə-
dar tədbirlər görür, böyük kadr 
potensialı hazırlayırdı. O illərdə 
tikinti kompleksində böyük mək-
təb keçmiş, məsuliyyət hiss edən, 
tələbkar, peşəkar, səriştəli kadrlar 
yetişdirilmişdir. Tikinti komplek-
sinin timsalında xeyli sayda cavan 

kadrların rəhbər vəzifələrə irəli 
çəkilməsini, onların peşəkar, yük-
sək idarəçilik, işində məsuliyyət 
hiss edən insanlar kimi yetişməsi-
ni və sevimli ölkəmizin sosial-iqti-
sadi inkişafında böyük əmək sərf 
etdiklərini görürük.
Heydər Əliyevin ölkəyə rəhbər-
liyi zamanı tikinti kompleksində 
göstərdiyi xidmətlərinə görə bir 
sıra memarlar, layihəçilər, inşa-
atçılar yüksək adlara layiq görül-
müşlər. Görkəmli memar, SSRİ 
xalq memarı, Azərbaycan Elmlər 
Akademiyasının akademiki, me-
marlıq doktoru, professor Mikayıl 
Ələsgər oğlu Hüseynovun geniş 
və çoxşaxəli yaradıcılığı nəinki 
ölkəmizdə, eləcə də xaricdə, dün-
yanın bir çox ölkələrində yaxşı 
məlumdur. Memarlığımızın çiçək-
lənməsində o, nəinki lider, sözün 
əsl mənasında, müasir Azərbay-
can memarlığının yaradıcısı ol-
muşdur. Məhz ulu öndər Heydər 
Əliyevin dövründə görkəmli me-
mar Mikayıl Hüseynov və inşaat-
çılardan keçmiş “Bakı baş tikinti” 
idarəsinin rəisi Məzahir Ağa oğlu 
Abdullayev yüksək ada - “Sosia-
list əməyi qəhrəmanı” adına layiq 
görülmüşlər. Tikinti kompleksin-
də çalışan 100-dən çox peşəkar 
mütəxəssis “Əməkdar mühən-
dis”, “Əməkdar memar”, “Əmək-
dar inşaatçı” fəxri adları ilə, orden 
və medallarla təltif olunmuşlar.
Beləliklə, ulu öndər Heydər Əli-
yevin Azərbaycan dövlətinə baş-
çılıq etdiyi illər ərzində tikinti 
kompleksinin  inkişafına nə qədər 
çox önəm verdiyinin əyani şahidi 
oluruq.  Məhz onun səyləri nəti-
cəsində SSRİ dövründə respubli-
kamızda tikintinin maddi-texniki 
bazası sürətlə inkişaf etdirilmiş, 
nəhəng sənaye obyektləri, yaşayış 
binaları və mədəni xidmət obyekt-
ləri istifadəyə verilmişdir. Tikinti 
kompleksində güclü elmi-texniki, 
iqtisadi və peşəkar kadr potensialı 
yaradılmışdır ki, bu da sahə qarşı-
sında duran perspektiv vəzifələri 
həll etməyə imkan vermişdi.
Heydər Əliyev İttifaq rəhbərliyin-
də olan zamanlarda da respub-
likamızın tikinti kompleksinə öz 
qayğısını əsirgəməyib. Onun bila-
vasitə köməkliyi ilə bir çox sənaye, 
kənd və su təsərrüfatı obyektləri-
nin tikintisi ilə bağlı məsələlər öz 
həllini tapmışdır.
Sovet dövründə, xüsusən 1969-
1982-ci illərdə yorulmaq bilməyən, 
daima tikinti kompleksinə diqqət 

yetirən ulu öndər Heydər Əliye-
vin xidməti nəticəsində Azərbay-
can Respublikasının sosial-iqtisadi 
göstəriciləri xeyli yaxşılaşmışdır. 
Cəsarətlə qeyd etmək lazımdır 
ki, əgər keçmiş Sovet İttifaqın-
da digər respublikalar üçün bu 
dövr “durğunluq illəri” sayılırdı-
sa,  Azərbaycan üçün əsl  inkişaf 
dövrü idi. Heç də təsadüfi deyil ki, 
sovet imperiyası dağılan zaman 
ölkə iqtisadiyyatı müsbət saldoya 
malik olan iki ölkədən biri idi.
Lakin sovet rejimi dövründə Azər-
baycan Respublikası ölkənin inki-
şafı üçün öz zəngin potensialından 
layiqincə istifadə edə bilməmişdir. 
Çünki sovet rejimində respublika-

ların, o cümlədən Azərbaycanın  
sosial-iqtisadi inkişaf strategiyası 
mərkəzdə (Moskvada) formalaşdı-
rılır və oradan da idarə olunurdu.
İqtisadiyyatın strateji idarə olun-
masının  tam şəkildə  mərkəzdə 
cəmləşməsi, bir qayda olaraq, 
iqtisadi ayrı-seçkiliyə, respubli-
kanın maraqlarının kobudcasına 
pozulmasına başlıca səbəb idi. Bu 
isə Azərbaycanda maliyyə-kredit 
sisteminin, vergi-büdcə, qiymət 
siyasətinin aparılması və tənzim-
lənməsinin, xarici iqtisadi əlaqələ-
rin yalnız Moskvadan idarə olun-
masına əsas verirdi. Beləliklə, ölkə 
iqtisadiyyatının inkişafı imperiya-
nın qarşısında duran məsələlərin 
həllindən bilavasitə asılı idi.
Belə bir şəraitdə respublikanın öz 
maliyyə, vergi, kredit, qiymətqoy-
ma, gömrük siyasətini müstəqil 
həyata keçirmək imkanı olmadı-
ğından daxili bazarını formalaş-
dıra, mütərəqqi sahənin təşək-
külünü təmin edə, iqtisadiyyatın 
kompleksləşdirmə  səviyyəsini 
artıra və nəhayət özünün inkişaf 
prinsipini tətbiq edə bilməmişdir. 
Belə bir şəraitdə, təbii ki, sovet 
respublikaları azadlığa, iqtisadi 
müstəqilliyə can atırdı. 
Azərbaycan xalqı 1991-ci il okt-
yabrın 18-də dövlət müstəqilli-
yini bərpa etmiş, Respublika Ali 
Sovetinin qəbul etdiyi Dövlət 
Müstəqilliyi haqqında Konstitusi-
ya Aktına 1991-ci il oktyabrın 29-
da ümumxalq səsverməsi - refe-
rendum vasitəsilə hüquqi təminat 
yaradılmışdır.
Müstəqilliyin əldə olunması Azər-
baycan xalqına baha başa gəlmiş-
dir. 1990-cı ildə 20 Yanvar faciəsi 
törədilmiş, sahəsi 4400 m2 olan 
Dağlıq Qarabağ (Şuşa, Xankəndi, 
Xocalı, Əsgəran, Xocavənd, Ağ-
dərə), ümumi sahəsi 8810 m2 olan 
7 ətraf rayon (Laçın, Kəlbəcər, Ağ-
dam, Cəbrayıl, Füzuli, Qubadlı və 
Zəngilan) erməni təcavüzkarları 
tərəfindən işğal edilmişdir. Azər-
baycan xalqı uğrunda şəhid olmuş 
qəhrəman oğul və qızlarını heç 
vaxt yaddan çıxarmayacaqdır.
Müstəqilliyin ilk illərində hakimiy-
yətə yeni gəlmiş təcrübəsiz rəh-
bərlərin səriştəsiz qərarlar qəbul 
etməsi  nəticəsində vaxtilə ölkədə 
istifadəyə verilmiş, böyük iqtisa-
di, texniki potensiala malik olan, o 
cümlədən tikintinin maddi-texniki 
bazasını təşkil edən müəssisələr 
bərbad hala salınmışdı.
Ölkəyə rəhbərlik edən təcrübəsiz 

insanlar tərəfindən 1991-1993-cü 
ilin birinci yarısında, tələsik yeni 
kiçik müəssisələrin, digər özəl 
qurumların yaradılması naminə 
neqativ hallara yol verilmişdi. 
Ölkədə hərc-mərclik, özbaşınalıq 
baş alıb gedirdi. İqtisadiyyatın 
digər sahələri kimi tikintidə də 
böhran yarandı. Yaranmış vəziy-
yət tikinti kompleksinin ayrılmaz 
bir qolu olan layihə və elmi-tə-
dqiqat institutlarının fəaliyyətinə 
də mənfi təsir göstərirdi. Layihə 
və elmi-tədqiqat institutlarında iş 
həcmlərinin gündən-günə azalma-
sı peşəkar, səriştəli mütəxəssislə-
rin vəzifələrindən uzaqlaşdırılma-
sı axınına gətirib çıxardı. Layihə 
təşkilatlarının böyük bir hissəsi 
özəlləşdirildi və parçalanaraq ki-
çik layihə bürosu və yaxud qrup 
şəklində fəaliyyətə başladı. Elə bir 
vəziyyət yarandı ki, yeni yaranmış 
çoxsaylı kiçik təşkilatlar zamanın 
tələblərinə, yəni yeni texnologiya-
ların və dünya standartlarına ca-
vab verən materialların tətbiqinə 
uyğunlaşa bilmədilər, başqa söz-
lə desək, hazır ola bilmədilər. Bu 
isə ona gətirib çıxartdı ki, layihə 
təşkilatlarında çalışan mütəxəssis-
lərin bir hissəsi yeni yaranmış ay-
rı-ayrı kiçik müəssisələrə keçərək, 
bəziləri xarici ölkələrə köçərək öz 
fəaliyyətlərini dəyişmək məcbu-
riyyətində qaldılar.
Yalnız  ulu öndər Heydər Əliyevin 
respublika rəhbərliyinə ikinci dəfə 
qayıdışından sonra, Azərbaycan 
Respublikası XX əsrin sonlarında 
dövlət müstəqilliyini bərpa etdiyi 
vaxtdan keçən dövr ərzində ölkə-
nin ictimai-siyasi və sosial-iqtisadi 
həyatında köklü dəyişikliklər baş 
verdi. Bu, heç də asan deyildi. 
İqtisadiyyatın siyasi, siyasətin 
iqtisadi ölçülərini dərindən bilən 
ulu öndər Heydər Əliyev həyata 
keçirdiyi məqsədyönlü siyasət nə-
ticəsində müstəqilliyin ilk illərin-
də ölkədə baş alıb gedən siyasi və 
iqtisadi böhranı aradan qaldırmış, 
Azərbaycanın demokratik dövlət 
quruculuğu və bazar iqtisadiyya-
tı yolu ilə irəliləməsinə  geniş yol 
açmışdır. Ölkədə ardıcıl aparılan 
islahatlar 90-cı illərin ikinci yarı-
sında iqtisadiyyatda, o cümlədən 
tikintidə mövcud geriləməni da-
yandırmış və yeni inkişaf mərhələ-
sinə keçidi təmin etmişdir.
Respublika hökuməti iqtisadiy-
yatda yaranmış vəziyyəti təhlil 
edərək, neft sənayesinin inkişa-
fı barədə səmərəli və uzaqgörən 
qərar qəbul etmişdir. Neft kont-
raktını bağlamaq üçün xarici 
ölkələrin nümayəndələri ilə çətin 
və mürəkkəb danışıqlar gedirdi. 
Azərbaycan tərəfindən danışıqlar 
prosesinə o zaman neft şirkəti-
nin vitse-prezidenti cənab İlham 
Əliyev rəhbərlik edirdi. Nəhayət, 
20 sentyabr 1994-cü ildə “Əsrin 
müqaviləsi” imzalanmışdır. 
Ulu öndər Heydər Əliyev tərəfin-
dən imzalanmış  “Azərbaycanın 
dənizdəki neft və qaz yataqlarının 
işlənməsinin sürətləndirilməsi barə-
də” 1994-cü il 4 fevral tarixli Sərən-
cam və 1994-cü il sentyabrın 20-də 
“Əsrin müqaviləsi”nin bağlanması 
misilsiz ixrac imkanlarının yaradıl-
ması və sərmayələrin maliyyələşdi-
rilməsi mənbələrinin formalaşdırıl-
ması üçün güclü təkan olmuşdur.  
Onu da qeyd etmək lazımdır ki, 
hələ sovet dövründə ulu öndər 
Heydər Əliyev tərəfindən əsası 
qoyulmuş  Dərin Özüllər Zavodu  
“Əsrin müqaviləsi”nin bağlanma-
sında mühüm rol oynamışdır.
2000-ci ildə  nəşr edilmiş “Heydər 
Əliyev İşığı - İpək Yolu” adlı kitab-
da ulu öndər haqqında xatirələrdə 
qeyd olunurdu: “Azərbaycan Res-
publikasında tikinti kompleksinin 
inkişafı Heydər Əliyevin ölkəyə 
başçılıq etdiyi dövrlə sıx əlaqədar-
dır. Bildiyiniz kimi, ulu öndərin 
vaxtında 1978-ci ildə təməli qoyul-
muş Bakı şəhərində Dərin Özüllər 
Zavodu 1985-ci ildə istifadəyə ve-
rildi. Cənab Heydər Əliyevin incə, 
qətiyyətli siyasəti sayəsində bu za-
vod Bakıda tikildi. Bu nəhəng ti-
kintinin əhəmiyyəti doğma Azər-

H.Əliyev Bakı Metropoliteninin “Nizami” stansiyasının açılışında. 31 dekabr 1976-cı il

baycan müstəqillik qazandıqdan 
sonra daha çox qiymətləndirildi. 
Əgər bu zavod Bakıda tikilməsəy-
di, “Əsrin müqaviləsi”nin imza-
lanmasına Qərb ölkələri elə də 
çox canfəşanlıq göstərməzdilər. 
Ölkəmizin, müstəqilliyimizin çox 
mürəkkəb durumunda “Əsrin 
müqaviləsi” böyük təntənə ilə 
ona görə imzalandı ki, vaxtilə Cə-
nab Heydər Əliyev Dərin Özüllər 
Zavodunu incə siyasət yeridərək, 
Bakıda inşa etdirə bilmişdi. Də-
rin Özüllər Zavodunun qiyməti, 
əhəmiyyəti bu gün daha böyük 
masştabda duyulur. Əgər biz məc-
buriyyət qarşısında qalıb həmin 
zavodu tikməli olsaydıq, bir neçə 
milyard dollar vəsait xərcləməli 
idik. Budur Heydər Əliyevin qa-
baqgörənliyi...”
Qeyd etmək lazımdır ki, 1995-ci il-
dən başlayaraq Azərbaycan iqtisa-
diyyatına sərmayə qoyuluşunun 
artması meyli müşahidə edilir. 
Belə ki, 1996-2000-ci illərdə 1991-
1995-ci illərlə müqayisədə ölkədə 
əsas kapitala investisiya qoyuluşu  
7,5 dəfə,  2001-2005-ci illərdə  1996-
2000-ci ilə nisbətən 3,9 dəfə, 2003-
cü ildə 2000-ci illə müqayisədə isə 
əsas kapitala yönəlmiş investisiya-
ların həcmi 4 dəfə artmışdır.
1994-cü ildə imzalanmış “Əsrin 
müqaviləsi” ölkədə tikinti-qu-
raşdırma işlərinin artırılmasının 
təmin olunmasında və çoxsaylı 
prioritet dövlət proqramlarının 
hazırlanması və qəbul olunmasın-
da böyük rol oynamışdır. Bu isə 
iqtisadiyyatın strukturunun əsaslı 
şəkildə dəyişdirilməsinə yönəl-
mişdir. Bazar iqtisadiyyatına ke-
çid dövründə (1996-2007-ci illər) 
tikintidə mühüm islahatlar aparıl-
mış, 2008-ci ilin əvvəlindən tikinti 
kompleksində qiymətlər tam libe-
rallaşmış və ölkə iqtisadiyyatının 
bu sahəsi bazar münasibətləri şə-
raitində tam fəaliyyət göstərməyə 
başlamışdır.
Respublikada “ƏSRİN MÜQA-
VİLƏSİ”nin bağlanmasından, iq-
tisadi islahatlar aparılandan, ba-
zar münasibətlərinin mövcudluğu 
üçün lazımi şərait yaradılandan, 
ölkə iqtisadiyyatında sabitlik və 
özəl sektorun inkişafı üçün əlve-
rişli şərait təmin ediləndən  son-
ra Azərbaycan xarici sərmayələr 
üçün  Cənubi Qafqazın ən cəlbedi-
ci dövlətinə çevrilmişdir. Xüsusilə 
qeyd edilməlidir ki, 1996-cı ildən 
başlayaraq və sonrakı 10-12 il ər-
zində irimiqyaslı sərmayə qoyulu-
şunda xarici investisiyaların əsas 
hissəsi neft, qaz emalı və nəqliyyat 
sahələrinin payına düşmüşdür.
1995-ci ildən ulu öndər Heydər 
Əliyev və onun  layiqli davamçısı 
İlham Əliyev tərəfindən düşünül-
müş islahatların ardıcıllıqla aparıl-
ması son 20 ildə ölkə iqtisadiyyatı-
nın bazar münasibətləri şəraitində 
uğurla fəaliyyət göstərməsi və ke-
çid dövrünü müvəffəqiyyətlə başa 
vurmasında böyük rol oynamışdır.
Beləliklə, 1969-1982-ci illər və 
sonralar - Heydər Əliyevin ölkə 
rəhbərliyinə qayıdışından sonra 
tikinti kompleksi və onun mad-
di-texniki bazası sürətlə inkişaf 
etmiş, yeni peşəkar kadr poten-
sialı yaradılmış, ölkə iqtisadiyya-
tının, o cümlədən tikinti komp-
leksinin bazar münasibətlərinə 
keçidlə əlaqədar möhtəşəm proq-
ramı hazırlanmış və həyata keçi-
rilməsi üçün bütün şərait yaradıl-
mışdır.
Bu dahi şəxsiyyət ölkəyə rəhbər-
lik etdiyi dövrlərdə Azərbaycan 
xalqının xoşbəxt və firavan gələ-
cəyi naminə çox işlər görmüşdür. 
Respublikaya rəhbərlik etdiyi 
birinci dövrdə  (1969-1982-ci il-
lər) biz onu daha çox qurucu, 
yaradıcı bir dövlət xadimi kimi 
görürüksə, rəhbərliyinin ikinci 
dövründə (1993-2003-cü illərdə) 
öz xalqının xilaskarı, dövlətçili-
yin möhkəmləndirilməsi, onun 
inkişaf etdirilməsi, mürəkkəb si-
yasi-iqtisadi vəziyyətdə mövcud 
ciddi təhlükələrdən qorunması 
üçün düzgün qərar qəbul etmək 
məsuliyyətini, həmçinin çox bö-

yük məharət və ustalıqla həmin 
qərarları yerinə yetirə bilmək 
iqtidarında olan dahi bir insan 
kimi görürük.
Həmin günləri xatırlayarkən ya-
dıma düşən maraqlı bir epizodu 
oxucularla bölüşmək istəyirəm.
1969-cu ilin mart ayı idi. 

Azərbaycan KP MK-da çalışır-
dım. Bir qayda olaraq, aparatın 
məsul işçiləri tərtib olunmuş qra-
fik üzrə Birinci katibin qəbul ota-
ğında hər gün axşam 18.00-dan 
səhər 9.00 kimi növbətçilik edir-
dilər. Bir gün mənim növbətçi 
olduğum zaman gecə saat 2-3 ra-
dələrində “VÇ” deyilən birbaşa 
telefonla Moskvadan zəng olun-
du. Dəstəyi götürüb rus dilində 
“məsul növbətçi Eldar Nuriyev, 
qulaq asıram” dedim. “SSRİ Mü-
dafiə Nazirliyindən general İva-
nov narahat edir. Xəbər verirəm 
ki, Tbilisiyə “xüsusi reys”lə uçan 
təyyarə hava şəraiti pis olduğun-
dan enə bilmədiyi üçün onun 
Bakıya uçması qərara alınmışdır. 
Xahiş edirik lazımi ölçü götür-
mək üçün rəhbərliyə təcili xəbər 
verəsiniz. Həyatımda birinci dəfə 
idi ki, belə çıxılmaz vəziyyətə 
düşmüşdüm. Tərəddüd içində 
idim. Gecənin bu vaxtında kimə 
zəng edəcəyimi düşünürdüm. 
O zaman Birinci katib mərhum 
Vəli Yusif oğlu Axundov, Nazir-
lər Sovetinin sədri Ənvər Nəzər 
oğlu Əlixanov idi. Qərara gəl-
dim... Əlixanova zəng etdim. Üzr 
istəyib, əhvalatı ona danışdım.
“Heydər Əliyevə zəng vurun” 
dedi. Mən məcbur olub gecənin 
bu vaxtında hökumət telefonu ilə 
Dövlət Təhlükəsizlik Komitəsi-
nin sədri, general Əliyevin evinə 
zəng etdim. Dəstəyi mülayim səs-
li bir xanım götürdü (çox güman 
ki, rəhmətlik Zərifə xanım idi) 
və sorğuma cavab verərək dedi: 
“Heydər Əliyev işdədir”. Mən 
təşəkkür edib Heydər Əliyevin 
“üç nömrəli” hökumət telefonuna 
zəng etdim. Salamlaşaraq əhva-
latı ona çatdırdım. Sakit və əmin 
səslə dedi: “Hər şey məlumdur. 
Təyyarə 20 dəqiqədən sonra qə-
bul olunacaq. Çox sağ olun”. Te-
lefonun dəstəyini yerinə qoydum 
və dərindən nəfəs aldım.
2011-ci il mayın 27-də “Buta” 
sarayında 28 may - Respublika 
günü münasibətilə rəsmi qəbul-
da Prezident İlham Əliyev öz 
çıxışında qeyd etmişdir: “Bütöv-
lükdə 1993-2003-cü illər  Azər-
baycan üçün, dövlətçiliyimiz 
üçün həlledici illər olmuşdur. O 
illərdə əldə edilmiş uğurlar bu 
gün də bizə imkan verir ki, ölkə-
mizi inamla irəliyə aparaq, bu 
siyasəti davam etdirək və qarşıda 
duran bütün vəzifələri layiqincə 
icra edək.”
Ulu öndər Heydər Əliyev respub-
lika jurnalistlərinə verdiyi müsa-
hibələrinin birində demişdir:
Bəli, cənab Prezident İlham Əliyev 
ulu öndərin layiqli davamçısı kimi 
ölkə iqtisadiyyatını uğurla inkişaf 
etdirir. Artıq Azərbaycan dünya-
da sürətlə inkişaf edən  müstəqil 
respublika kimi tanınır.
Azərbaycan Respublikası Dövlət 
Statistika Komitəsinin məlumat-
larına əsasən, 2004-2016-cı illər 
ərzində bütün mülkiyyət formala-
rından olan müəssisə və təşkilatlar 
tərəfindən ölkə iqtisadiyyatının və 
sosial sahələrin inkişafı üçün əsas 
kapitala 148,3* mlrd. manat, tikin-
ti-quraşdırma işlərinə 95,9 mlrd. 
manat vəsait yönəldilmişdir. Bu 
illərdə əsas kapitala yönəldilmiş 
vəsaitin orta illik həcmi 11,4 mlrd. 

manat təşkil etmişdir.
Həmin illər ərzində bütün mül-
kiyyət növləri üzrə ümumi sahə-
si 24,1 milyon kvadratmetr olan 
210,0 min yeni mənzil tikilib isti-
fadəyə verilmiş, onlardan 7,7 mil-
yon kvadratmetri 

(36,6 faizi) 
kənd yerlərində inşa edilmişdir. 
Əhalinin öz şəxsi vəsaiti hesabına 
istifadəyə verilmiş fərdi yaşayış 
evləri 15,2 milyon kvadratmetr 
(bütün yaşayış evlərinin 63,0 faizi 
qədər) təşkil etmişdir.
2016-cı ildə bütün mülkiyyət növ-
ləri üzrə istifadəyə verilmiş yaşayış 
evlərinin 94,3 faizi qeyri-dövlət və-
saiti hesabına həyata keçirilmişdir.
2004-2016-cı illəri əhatə edən 
dövrdə ölkədə 8114 çarpayılıq 
xəstəxana, növbədə 9017 xəstəni 
qəbul edən ambulatoriya-polikli-
nika müəssisəsi, 509,6 min şagird 
yerlik ümumtəhsil məktəbi, 19685 
yerlik məktəbəqədər təhsil müəs-
sisəsi, 6500 yerlik klub və digər 
sosial-mədəni obyektlər tikilib is-
tifadəyə verilmişdir.
İqtisadi təhlil göstərir ki, yeni minil-
liyin başlanğıcında özünün zirvə-
sinə çatmış sərmayə əyrisi 2003-cü 
ildən başlayaraq yanacaq-energeti-
ka kompleksindən qeyri-neft sek-
toruna yönəlmişdir. Eyni zamanda, 
nəzərə almaq lazımdır ki, ildən-ilə 
ümumi sərmayə həcmində daxili 
sərmayələrin payı üstün olmuş, bu 
təmayülün qəti üstünlüyü isə 2008-
ci ildə əldə edilmişdir. Əgər 2003-
cü ildə iqtisadiyyatın inkişafına 
qoyulan vəsaitin ümumi həcmində 
xarici sərmayələrin xüsusi çəkisi 
-75,2%, daxili sərmayələrin xüsusi 
çəkisi -24,8% idisə, sonrakı illərdə 
xarici sərmayələrin həcmi azaldı-
ğı üçün bu göstəricilər 2016-cı ildə 
müvafiq olaraq -41,0% və -58,9% 
təşkil etmişdir.
Təhlil göstərir ki, tikinti təşkilatları 
bazar iqtisadiyyatına keçid zama-
nı sürətlə inkişaf etmişlər. 2001-ci 
ildən başlayaraq tikinti təşkilatla-
rının makroiqtisadi göstəriciləri 
xeyli yaxşılaşdırılmışdır. Belə ki, 
tikinti təşkilatları tərəfindən öz 
gücləri ilə (subpodrat təşkilatlar-
sız) yerinə yetirilmiş işlərin həcmi 
2016-cı ildə 2003-cü ilə nisbətən 
8,0 dəfədən çox artmışdır. 
Ölkədə aparılan yeni iqtisadi isla-
hatlar nəticəsində tikinti təşkilat-
larının böyük bir hissəsi özəlləş-
dirilmiş və onların xüsusi çəkisi 
tikinti təşkilatlarının ümumi sayı-
nı  xeyli artırmışdır. Tikinti təşki-
latlarının ümumi sayında 2000-ci 
ildə dövlət təşkilatlarının xüsu-
si çəkisi -54,2%-dən 2016-cı ildə 
-16%-ə düşmüşdür, qeyri-dövlət 
təşkilatlarının xüsusi  çəkisi mü-
vafiq olaraq 45,8%-dən 90%-ə yük-
səlmişdir. 
Son  illər tikintinin və onun mad-
di-texniki bazasının inkişafına 
böyük vəsait yönəlmişdir. Belə 
ki, əgər 2007-ci ildə bu sahəyə ay-
rılmış investisiyanın həcmi  484,4 
mln. manat təşkil edirdisə, 2016-cı 
ildə bu vəsait 4,5 dəfə artmış, bu 
da sovet vaxtından tikintidə istifa-
də olunan, öz istifadə müddətini 
keçmiş əsas maşın və mexanizm-
lərin yeni yüksək əmək məhsul-
darlığına malik xarici maşın və 
mexanizmlərlə əvəz edilməsinə 
imkan vermişdir.
Bu illər ərzində ölkə iqtisadiyya-
tının yüksəlişini təmin edən bir 
neçə vacib obyektlər istifadəyə ve-
rilmişdir. 2006-cı ildə Azərbaycan 
xalqının tarixində böyük hadisə 
baş verdi. Heydər Əliyevin adını 
daşıyan Bakı-Tbilisi-Ceyhan əsas 
ixrac neft-boru kəməri istismara 
verildi. Bu boru kəmərinin kömə-

yi ilə Xəzərin “Qara qızıl”ı Aralıq 
dənizi sahillərinə çatmış və dün-
ya bazarlarına çıxmışdır. Sonrakı 
dövrlərdə Bakı-Tbilisi-Ərzurum 
mühüm qaz layihəsi həyata keçi-
rilmişdir. Bununla da, Azərbay-
can öz neft strategiyasının əsas 
mərhələsini həyata keçirməyə 
nail oldu. Azərbaycan Respubli-
kasının  Prezidenti cənab İlham 
Əliyevin dediyi kimi, Bakı-Tbili-
si-Ceyhan-Ərzurum neft və qaz 
kəmərləri, Bakı-Tbilisi-Qars dəmir 
yolu xətti  Azərbaycanın müasir 
tarixində çox böyük hadisədir.
Qitələrarası əhəmiyyəti olan bu 
layihə Cənubi Qafqaz vasitəsilə 
Avropa və Asiyanı birləşdirəcək-
dir. Metro inşaatçılarının gərgin 
əməyi nəticəsində “Dərnəgül”, 

“Nəsimi”, “Azadlıq”, “Avtovağ-
zal” və “Memar Əcəmi” metro 
stansiyaları istifadəyə verilmişdir.
Paytaxtda yeni körpülərin, yolö-
türücülərinin, piyada keçidlərinin 
istifadəyə verilməsini, regionlar-
da yeni təhsil, səhiyyə, mədəniy-
yət müəssisələrinin tikintisini xü-
susi qeyd etmək lazımdır. Şəhər 
və regionlarda istifadəyə verilən 
istehsal sahələri, Olimpiya id-
man kompleksləri, diaqnostika 
mərkəzləri, yaşayış və xidmət ob-
yektləri buna əyani sübutdur.
Keçən dövr ərzində ölkə prezi-
denti cənab İlham Əliyev mahiy-
yətindən asılı olaraq yeni tikilib 
istifadəyə verilən obyektlərin açı-
lışında şəxsən özü iştirak etmiş-
dir. Buna misal olaraq, 2010-cu 
ilin axırlarında Oğuz-Qəbələ-Bakı 
su kəmərinin, metro stansiyaları-
nın və bir çox obyektlərin istifa-
dəyə verilməsini göstərmək olar.
Oğuz-Qəbələ-Bakı su kəməri 
ölkəmizin yeni tarixinə ən böyük 
layihələrdən biri kimi daxil ol-
muşdur. Qeyd etmək istərdim ki, 
ötən əsrin əvvəllərində ilk dəfə 
milyonçu H.Z.Tağıyevin təşəb-
büsü ilə Bakıya su çəkilmişdir. 
İnkişaf edərək daha da böyüyən 
Bakının su tələbatının ödənil-
məsi üçün növbəti belə təşəbbüs 
1970-ci ilin əvvəllərində ulu ön-
dər Heydər Əliyev tərəfindən irəli 
sürülmüş və Bakının Kür suyu ilə 
təchiz olunması üçün böyük işlər 
görülmüşdür.
Nəhayət, üçüncü dəfə Prezi-
dent İlham Əliyevin təşəbbüsü ilə 
Oğuz-Qəbələ-Bakı su kəməri mü-
vəffəqiyyətlə istifadəyə verilmişdir.
Ötən illər ərzində ilk dəfə olaraq, 
mədəniyyət və tarix abidələrinin, 
teatr və muzeylərin bərpasına bö-
yük həcmdə vəsait yönəldilmişdir. 
1903-cü ildə məşhur Azərbaycan 
milyonçusu - mesenat Hacı Zey-
nalabdin Tağıyev tərəfindən tikil-
miş bina -   hazırda Azərbaycan 
Milli Tarix Muzeyi cəlb olunmuş 
italyan memar və mütəxəssislə-
ri tərəfindən tam şəkildə restav-
rasiya edilərək ilkin vəziyyətinə 
gətirilmişdir. Azərbaycan və rus 

dram teatrları, Opera və Musiqili 
Komediya teatrları və s. restavra-
siya edilmişdir və onların qapıları 
artıq tamaşaçıların üzünə açıqdır.
Son illərdə dünya səviyyəsində öz 
dəst-xətti olan memarlar ölkəmizə 
dəvət olunur. Dövlətçilik fəlsəfəsi-
nin və ölkənin milli lideri Heydər 
Əliyev ideologiyasının dərindən 
öyrənilməsi, eləcə də onun ge-
niş təbliğatı və hərtərəfli inkişafı 
məqsədilə “Heydər Əliyev Mərkə-
zi” tikilib istifadəyə verilmişdir. 
Bu əzəmətli mərkəz (memar Zaha 
Hadid) öz görkəmi və memarlığı-
na görə Bakı şəhərinin yaraşığına 
çevrilmişdir. “Muğam evi” (me-
marlar - Vahid Qasım oğlu Tan-
su və Haniddin Uyak Etirne Ah-
met), “Xalça Muzeyi” (memarlar 

- Frans Yans və Valter Mari), Neft 
Fondunun binası (memar Xavyer 
Pilaton), Neftçilər prospektində 
mehmanxana kompleksi (memar 
Kunio Vatanabe) və digərləri ölkə 
sakinləri üçün yaxşı hədiyyədir.
Bu gün Yuzef Qədimov, Rasim Ba-
bakişiyev, Faiq Yüzbaşov, Famil 
Ağayev, Nəriman İmaməliyev, 
Sənan Salamzadə, İlqar İsbatov, 
Novruz Eldarlı, Vüqar Həsənov, 
Camal Qədirov, Elbay Qasımzadə 
və digər memarlar respublikada 
kifayət qədər yüksək memarlıq sə-
viyyəsində işlər görürlər.
Müstəqillik əldə edildikdən son-
ra Azərbaycanın iqtisadi uğurları 
dövlətimizin tarixinə sosial-iqti-
sadi inkişafın mühüm mərhələ-
si kimi daxil olmuşdur. Tikinti 
kompleksi iştirakçılarının səyləri 
nəticəsində iqtisadiyyatın bütün 
sahələrinin inkişafı üçün lazımi 
şərait yaradılmışdır.
Azərbaycan Respublikasının son 
dövrdə qazandığı uğurlardan 
danışarkən ilk dəfə olaraq Azər-
baycanda keçirilən birinci Avropa 
oyunlarını qeyd etmək lazımdır. 
Azərbaycan Respublikasının Pre-
zidenti İlham Əliyevin təşəbbüsü 
ilə qəbul edilən, xalqımızı ürəkdən 
sevindirən bu qərar Azərbaycanın 
həyata keçirdiyi uğurlu xarici si-
yasət nəticəsində artan nüfuzu-
nun etirafıdır desək yanılmarıq.  
Qloballaşan dünyamızda Avro-
panın enerji təminatında mühüm 
payı olan irimiqyaslı, milyardlar-
la vəsait tələb edən beynəlxalq 
layihələr, o cümlədən Böyük 
İpək Yolunun bərpası, TANAP, 
Bakı-Ceyhan, Bakı-Tbilisi-Qars, 
Bakı-Ərzurum və digər önəmli 
layihələr, beynəlxalq idman oyun-
larının ölkəmizin paytaxtı Bakı 
şəhərində yüksək səviyyədə keçi-
rilməsi bir faktdır. 
Memarlıq və tikintiyə, turizm və 
xidmət sahələrinə, ümumiyyətlə 
mədəniyyətin inkişafına və ölkə-
mizin dünyaya inteqrasiyasına, 
heç şübhəsiz, böyük təkan verəcək 
Avropa idman oyunlarının yük-
sək səviyyədə keçirilməsində, inşa 
olunan möhtəşəm idman komp-

lekslərinin vaxtından əvvəl istifa-
dəyə verilməsində tikinti komp-
leksi işçilərinin - layihəçilərin, 
memarların, inşaat mühəndisləri-
nin və digərlərinin böyük əməyi 
vardır.  
Bu gün ölkə iqtisadiyyatının di-
namik inkişafı və xalqın rifahının 
yaxşılaşdırılması tikintidə çalışan 
insanların əməyinin nəticəsindən 
çox asılıdır. Bu baxımdan müstəqil 
illərdə, xüsusən 2004-2016-cı il-
lərdə və hal-hazırda Azərbaycan 
iqtisadiyyatının əlverişsiz xarici 
mühit şəraitində davam etdiril-
məsinə baxmayaraq, (dünya hələ 
də maliyyə böhranını hiss edir) ti-
kinti kompleksində çalışan insan-
lar mühüm dövlət  layihələrinin 
həyata keçirilməsində, tərəqqi-

nin əldə olunmasında fəal iştirak 
edir və ölkənin iqtisadi sabitliyini 
möhkəmləndirir.
Müasir şəraitdə inşaatçı yalnız 
işinin bütün incəliklərini bilən 
mütəxəssis deyil, eləcə də iqtisa-
dçı və müasir dövrün informasiya 
istifadəçisi  kimi çıxış edir, yeni 
elmi işləmələri nəzərdə saxlayır, 
qabaqcıl idarəetmə sistemlərini 
tətbiq edir və özünə layiqli əvəz 
hazırlayır. 
Bütün çətinliklərə baxmayaraq, ti-
kinti sahəsi bu gün də ən çox ehti-
yac duyulan sahələr sırasındadır. 
Çünki iqtisadi böhrandan çıxış 
üçün lazım olan sağlam potensial  
məhz prioritet proqramların və 
əlverişli sosial-iqtisadi tədbirlərin 
həyata keçirilməsi ilə formalaşır.
Sevimli vətənimizin hər yerində, 
iş sahələrində hər gün yüzlərlə, 
minlərlə inşaatçılar tikinti mey-
dançalarına çıxır, onlar müstəqil 
ölkəmizin qüdrətini artırırlar.
Qarşıda tikinti kompleksində ça-
lışan insanların üzərinə mühüm 
vəzifələr  qoyulmuşdur və ölkənin 
sosial-iqtisadi inkişafı, Azərbaycan 
xalqının rifahının yaxşılaşdırılma-
sı onların həyata keçirilməsindən 
xeyli dərəcədə asılıdır. Şübhə yox-
dur ki, inşaatçılar onların qarşısına 
qoyulan vəzifələrin öhdəsindən 
müvəffəqiyyətlə gələcəklər.
Heydər Əliyevin Azərbaycan Res-
publikasına başçılıq etdiyi dövrdə 
olduğu kimi, bu gün də tikinti komp-
leksinin işçiləri əzmlə çalışırlar.
Heydər Əliyev XX əsrdə Azər-
baycan xalqının yetişdirdiyi çox 
görkəmli sima, dövlət idarəçiliyi 
sahəsində böyük və təcrübəli si-
yasət adamı, dövlət xadimi idi.
Prezident İlham Əliyev də öz fəa-
liyyəti ilə sübut edir ki, o, ümum-
milli liderimiz Heydər Əliyevin 
siyasi kursunun ən layiqli davam-
çısıdır. Möhtərəm dövlət başçısı-
nın son illərdəki fəaliyyəti bunu 
aydın göstərir.

Eldar Nuriyev,
Azərbaycan İnşaat və Memarlıq

Elmi-Tədqiqat İnstitutunun 
Şöbə müdiri, iqtisadiyyat üzrə 

fəlsəfə doktoru                           

H.Əliyev Məişət Kondisionerləri zavodunun açılışında. 25 dekabr 1975-ci il

“İnanıram ki, axıra çatdıra bilmədiyim taleyüklü 

məsələləri, planları, işləri sizin köməyiniz və dəstə-

yinizlə İlham Əliyev başa çatdıra biləcək. Mən ona 

özüm qədər inanıram və gələcəyinə böyük ümid bəs-

ləyirəm.” Heydər Əliyev

